
Қадрли газетхон!
“Жанубий Қозоғистон” рўзно-

масига обунанинг йил бўйи давом 
этишини маълум қиламиз. 

Ҳиммат кўрсатаман, деган-
лар нафақадорлар, ногиронлар, 
кам таъминланган оилаларни 
газетага обуна қилишда ҳомий-
лик қилишлари мумкин.

Ягона мақсадимиз – газета-
нинг ададини ошириб, кейинги 
авлодга ёруғ юз билан етка-
зиш. Бунинг учун миллий ғурури 
юксак инсонлар сафини кен-
гайтириш лозим. Ана шу эзгу 
мақсад йўлида барчамиз бир 
тан, бир жон бўлиб, аҳилликда 
бирлашсак, нур устига аъло нур бўларди. Токи 
тарих, маданият, маърифатни улуғлаган халқимиз-
нинг зиёга чанқоқлиги барчага ибрат бўлсин.

 � Обуна–2024

НАШР КЎРСАТКИЧИ: 65466

6 ойга обуна баҳоси:
«Қазпошта» ҲЖ орқали – 

Туркистон вилояти бўйича – 3415,50 тенге;
Шимкент шаҳри бўйича – 3095,15 тенге.

Унга кўра, биринчи навбатда 
мамлакат маҳсулотлари ишлаб 
чиқарувчиларни қўллаб-қувват-
лаб, қайта ишлаш саноатини жа-
дал ривожлантиришга алоҳида 
эътибор қаратилиши керак.

– Нефть-газ ва кўмир кимёси, 
металлни чуқур қайта ишлаш, 
машинасозлик, автомобиль эҳ-
тиёт қисмлари ишлаб чиқариш, 
қайта ишлаш тармоқларини яна-
да ривожлантиришимиз керак. 
Маҳаллий корхоналаримизни 
рағбатлантиришга қаратилган 
аниқ чора-тадбирларни мутта-
сил амалга оширишимиз зарур. 
Тартибга солинадиган харидлар 
доирасида биз Қозоғистонда 
ишлаб чиқарилган маҳсулотлар 
улушини ошириш ва мамлакат 
ишлаб чиқарувчиларни қўллаб-
қувватлаш мақсадида давлат 
харидлари тизимини янгилаймиз. 
Асосий мақсад бошқа давлатни 
эмас, ўзимизнинг миллий биз-
несимизни қўллаб-қувватлаш. 
Қишлоқ хўжалигининг улкан са-
лоҳиятидан самарали фойдала-
ниш муҳим аҳамиятга эга. Гўшт, 
сут, дон маҳсулотларини чуқур 
қайта ишлашга эътибор қара-
тамиз. Электр, иссиқлик ва сув 
таъминоти йўналишида фаол иш 
олиб борамиз. Самарасиз хара-
жатларни камайтириш орқали те-
жалган маблағлар инфратузил-
мани янгилашга йўналтирилади. 
Транспорт-логистика саноатини 
ривожлантириш ва мамлакатнинг 
транзит салоҳиятини ошириш, 
шубҳасиз, Ҳукуматнинг устувор 
йўналишларидан бири бўлади. 
Рақамлаштириш, сунъий зако-
ват соҳасини кенгайтириш ва 
қувватини ошириш жуда муҳим 

вазифалардир. Давлат раҳбари 
томонидан белгиланган қонун-
тартибот тамойилини ҳаётга 
татбиқ этишга қаратилган чора-
тадбирларни жадаллаштирамиз. 
Халқнинг бошқа долзарб маса-
лалари ҳамиша Ҳукумат эътибо-
рида бўлади. Ҳукумат халқимиз 
фаровонлиги, юрт равнақи йўли-
да хизмат қилади, – деди Ўлжас 
Бектенов. 

***
Бош вазир Ўлжас Бектенов 

Миллий иқтисодиёт, Молия, 
Фавқулодда вазиятлар ва Соғ-
ликни сақлаш вазирликлари-
нинг янги раҳбарларини улар-
нинг жамоаларига таништирди.

Ҳукумат раҳбари янги тайин-
ланган Бош вазир ўринбосари 
– Миллий иқтисодиёт вазири 
Нурлан Байбазаровга мурожаат 
қилар экан, идора олдида улкан 
вазифалар турганини таъкидла-
ди.

Ҳукумат раҳбари жамоага 
Молия вазири Мади Такиевни 
таништирар экан, ушбу идора 
давлат бошқарувининг энг муҳим 

органларидан бири эканини таъ-
кидлади.

– Вазирлик молия бозорлари 
ва институтларини ривожланти-
риш соҳасида давлат сиёсати-
ни амалга ошириш, иқтисодиёт 
тармоқларининг нархланиши 
ва молиявий мутаносиблигини 
таъминлаш, давлат молиявий 
назоратини амалга ошириш, 
сармоявий сиёсатни юритишда 
иштирок этиш ҳамда давлат-ху-
сусий шерикликни ривожланти-
ришда ҳаракатлантирувчи кучга 
айланиши керак. Шундай экан, 
Молия вазирлигининг барча йў-
налишларда ташаббускорлик 
билан фаолият юритишингизга 
ишончим комил, – деди Ўлжас 
Бектенов.

Фавқулодда вазиятлар ва-
зирлиги жамоасига янги раҳбар 
– Шинғис Ариновни таништирар 
экан, муассаса фаолиятининг 
асосий йўналишларини белгилаб 
берди.

– Яқинда Давлат раҳбари Ал-
матида содир бўлган зилзиладан 
кейин вазирликни жиддий танқид 
остига олди. Фавқулодда вазият-

лар вазирлиги олдида фавқулод-
да вазиятларнинг олдини олиш 
ва оқибатларини бартараф этиш 
ва тизимини такомиллаштириш 
борасида залворли вазифалар 
турибди. Ўйлайманки, Шинғис 
Сайранули Президентимиз томо-
нидан белгиланган вазифаларни 
шараф билан бажаради, – деди 
Ҳукумат раҳбари.

Ақмарал Алназаровани Соғ-
ликни сақлаш вазирлиги жамоа-
сига таништирар экан, Ўлжас 
Бектенов унинг бой тажрибаси 
ва юксак касбий маҳоратини таъ-
кидлади.

– Вазирлик олдида соғликни 
сақлаш тизимини замонавий-
лаштириш ва самарадорлигини 
янада ошириш вазифалари ту-
рибди. Бу давлат сиёсатининг 
энг муҳим йўналишидир. Биз 
соғликни сақлаш тизимини янги 
босқичга кўтариш учун бирга-
ликда ҳаракат қилишимиз керак. 
Б у ишда ҳар томонлама ёрдам 
бериш ва қўллаб-қувватлашга 
тайёрмиз, – дея хулоса қилди 
Ў. Бектенов.

                                24.kz.

ДАВЛАТ РАҲБАРИ БУЮК БРИТАНИЯ 
ҚИРОЛИГА ШИФО ТИЛАДИ

“Қозоғистон раҳбари Қасим-Жўмарт Тўқаев Буюк 
Британия ва Шимолий Ирландия Бирлашган Қирол-
лиги Қироли Чарлз IIIга шошилинчнома йўллаб, унинг 
тезроқ соғайиб кетишини тилади”, деб ёзади Ақўрда-
нинг расмий сайти.

Таъкидлаш жоизки, Қозоғистон Буюк Брит анияни Ев-
ропадаги муҳим ҳамкори деб билади ва ушбу давлат би-
лан кўп қиррали ҳамкорликни ривожлантиришга алоҳида 
эътибор қаратади. Икки мамлакат ўртасида иқтисодиёт, 
соғликни сақлаш, парламентлараро алоқа, шунингдек, 
ЕИ ва бошқа халқаро ташкилотлар доирасида шериклик 
фаоллашган.

Akorda.kz.

– Биз мамлакатимиз сало-
ҳиятини янада юксалтириши-
миз керак. Бу олдимизда турган 
улуғвор мақсад. Узоқ муддатли 
стратегик мақсадларга эришиш 
учун буларнинг барчаси етарли 
эмаслиги аниқ. Биз Қозоғистонни 
илғор давлатга айлантиришимиз 
керак. Бу шунчаки шиор эмас, 
ҳақиқий режамиздир. Бизга та-
раққиётнинг бошқа йўли керак. 
Бинобарин, туб сиёсий ислоҳот-
лар билан бир қаторда мамла-
катимиз ижтимоий-иқтисодий 
ҳаётида ҳам чуқур ўзгаришларни 
амалга ошириш юзасидан дадил 
чоралар кўришимиз зарур. Энг 
муҳими, барча ҳаракатларимиз 
Адолатли Қозоғистонни яратиш 
тамойилига мос бўлиши керак, – 
деди Қ. Тўқаев..

Давлат раҳбари Янги Қозоғис-
тон тараққиёт йўналишининг бош 
мақсади эркин фуқаролик жа-
миятини ривожлантириш орқали 

халқпарвар давлат барпо этиш, 
инсон қадр-қиммати ва унинг 
қонуний манфаатларини таъмин-
лашга қаратилган кенг кўламли 
ислоҳотларни янги босқичга кў-
тариш борасидаги вазифалар 
эканлигини таъкидлади. 

– Ҳурматли депутатлар, бар-
чангизга маълумки, бугунги Қозо-
ғистон халқаро ҳамжамиятда ша-
раф ва нуфузга эга давлатдир. 
Бу мамлакатимиз учун улкан му-
ваффақият бўлиб, жаҳон ҳамжа-
мияти олдида юксак масъулият 
юклайди. Хорижий сиёсатчилар 
ва экспертлар Қозоғистон ижти-
моий-иқтисодий тараққиёт суръ-
ати ва умуман иқтисодиёт ҳажми 
бўйича Марказий Осиёда етакчи 
эканлигини эътироф этмоқда, – 
деди Давлат раҳбари.

Президент Ҳукуматга бу иш-
ларни ҳаётга табиқ этиш учун да-
дил чоралар кўриш зарурлигини 
айтди.

 – Иқтисодиёт тармоқларида 
барқарор юксалиш суръатларини 
таъминлаш зарур. Зеро, Янги Қо-
зоғистон тамойилининг биринчи 
йўналишида белгиланган вази-
фаларнинг ижросини таъминлаш 
орқали юртимизда истиқомат 
қилаётган ҳар бир фуқаронинг, 
халқимизнинг фаровонлигини 
таъминлашга хизмат қиладиган 
“Янги Қозоғистон – адолатли, 
халқчил ва инсонпарвар давлат” 
ғояси амалга оширилади.

Президент Солиқ ва Бюджет 
кодекси, “Давлат харидлари тўғ-
рисида”ги қонунлар, давлат-хусу-
сий шериклик тўғрисидаги қонун-
лар мутлақо янги тамойилларга 
асосланганини таъкидлаб, улар 
янги иқтисодий сиёсатни амалга 
оширишда ишончли асос бўлиши 
даркорлигини таъкидлади. Қ. Тў-
қаевнинг сўзларига кўра, тариф 
сиёсатидаги тўсиқларни бар-
тараф этиш, қишлоқ хўжалиги 
соҳасини замонавийлаштириш, 
ижтимоий соҳани бошқариш ва 
молиялаштиришда самарали 
ёндашувларни ишлаб чиқиш ва-
зифаси белгиланган.

– Бу вазифаларнинг ижросини 

таъминлашда биринчи навбатда 
Ҳукумат муҳим ўрин эгалла-
ши керак. Ишни янги суръатда 
бошлаш керак. Ҳукумат ўз фао-
лиятида касбийлик, масъулият, 
тезкорлик, ташаббускорлик каби 
фазилатларни уйғунлаштириши 
керак. У халқ манфаати йўлида 
иқтисодиётни рағбатлантириш 
ва ранг-баранглаштиришга қара-
тилган дадил, қатъий қарорлар 
қабул қилиши керак. Бу вазифа 
ниҳоятда муҳим ва стратегик 
аҳамиятга эга, – деди Давлат 
раҳбари.

Президент Янги Қозоғистон 
тараққиёт йўналишида белги-
ланган вазифаларнинг ҳаётга 
татбиқ этилиши халқ билан бево-
сита мулоқот қилиш, жамият ва 
давлат бошқарувининг ҳар бир 
нуқтасида фуқароларнинг фаол 
иштирокини таъминлаш ва дав-
лат идораларини, том маънода, 
халққа хизмат қиладиган маскан-
га айлантиришда муҳим аҳамият 
касб этишини таъкидлади. 

             Akorda.kz.

   БОШ ВАЗИРЛАР 
       МУЛОҚОТИ

Ўзбекистон Республикаси Бош вазири Абдулла 
Орипов Қозоғистон Республикаси Бош вазири Ўлжас 
Бектенов билан телефон орқали мулоқотда бўлди.

Суҳбат аввалида Ўзбекистон Бош вазири Ўлжас Бек-
теновни Қозоғистон Бош вазири этиб тасдиқлагани му-
носабати билан самимий қутлади.

Шунингдек, суҳбат чоғида Давлат Раҳбарлари то-
монидан ҳукуматлар олдига Ўзбекистон-Қозоғистон 
стратегик шериклик ва иттифоқчилик муносабатларини 
янада ривожлантириш мақсадида белгиланган муҳим 
вазифаларни биргаликда амалга оширилишига умид 
билдирилди.

Мулоқот чоғида Ўзбекистон ва Қозоғистон ўртасида 
савдодаги тўсиқларни бартараф этиш бўйича ишчи гуруҳ 
тузиш масала си ҳам муҳокама қилинди. 

                           24.kz.

ЎЛЖАС БЕКТЕНОВ – 
ҚР БОШ ВАЗИРИ 
Қозоғистон Республи-

каси Президенти Қасим-
Жўмарт Тўқаев Бош вазир 
лавозимига Ўлжас Бекте-
новнинг номзодини тас-
диқлади.

Ўлжас Абайули Бектенов 
1980 йил 13 декабрда Алма-
ти шаҳрида туғилган.

Қозоғистон Давлат юридик академиясини имтиёзли 
диплом билан тамомлаган (2001), мутахассислиги – ҳу-
қуқшунос.

2022 йил февралдан Қозоғистон Республикаси Уюш-
ган жиноятчиликка қарши кураш агентлиги раиси лавози-
мида ишлаган.

2023 йил 3 апрелдан амалдаги тайинловга қадар – 
Қозоғистон Республикаси Президенти Маъмурияти раҳ-
бари лавозимида фаолият юритган.

ЯНГИ ҲУКУМАТГА ҚАНДАЙ 
ВАЗИФАЛАР ЮКЛАНДИ?

Президент Қасим-Жўмарт Тўқаев Парламент Мажлисининг 
пленар мажлисида иштирок этди. Давлат раҳбари Парламент 
мажлисида янги тузилган Ҳукумат олдида турган вазифа-
ларга қисқача тўхталди.

Диққат марказида – 
аҳоли фаровонлиги

ҲУКУМАТНИНГ 
ЯНГИ ТАРКИБИ

Президент Қасим-Жўмарт Тўқаев Ўлжас Бектенов 
бошчилигидаги янги вазирлар маҳкамасини тайин-
лади.

Роман Скляр – бош вазирнинг биринчи ўринбосари;
Ғалимжан Қўйшибаев – Вазирлар Маҳкамаси дево-

ни раҳбари;
Мурат Нуртилеу, Ғалимжан Қўйшибаев, Серик Жу-

манғарин, Тамара Дуйсенова, Нурлан Байбазаров 
ҳам бош вазир ўринбосари этиб тайинланди;

Ташқи ишлар вазири – Мурат Нуртилеу;
Мудофаа вазири – Руслан Жақсилиқов;
Ички ишлар вазири – Ержан Саденов;
Молия вазири – Мади Такиев;
Маданият ва ахборот вазири – Аида Балаева;
Қишлоқ хўжалиги вазири – Айдарбек Сапаров;
Адлия вазири – Азамат Есқараев;
Энергетика вазири – Алмасадам Сатқалиев;
Фан ва олий таълим вазири – Саясат Нурбек;
Соғликни сақлаш вазири – Ақмарал Алназарова;
Савдо ва интеграция вазири – Арман Шаққалиев;
Транспорт вазири – Марат Қарабаев;
Маориф вазири – Ғани Бейсембаев;
Фавқулодда вазиятлар вазири – Шинғис Аринов;
Миллий иқтисодиёт вазири – Нурлан Байбазаров;
Рақамли тараққиёт, инновациялар ва аэрокосмик са-

ноат вазири – Бағдат Мусин;
Меҳнат ва аҳолини ижтимоий муҳофаза қилиш вази-

ри – Светлана Жақипова;
Туризм ва спорт вазири – Ермек Маржиқпаев;
Сув хўжалиги ва ирригация вазири – Нуржан Нур-

жигитов;
Саноат ва қурилиш вазири – Қанат Шарлапаев;
Экология ва табиий захиралар вазири – Ерлан Ни-

санбаев.

Янги тайинланган Ҳукумат раҳбари Ўлжас 
Бектенов Президент томонидан билдирилган 
юксак ишончни оқлаш учун бор куч-ғайрати-
ни ишга солишга тайёр эканлигини маълум 
қилди.

Сиёсат ва иқтисодиёт

Футбол бўйича Қозоғистон терма жамоаси Арманистон билан ўртоқлик учрашувини ўтказади.

� Вилоят ҳокимининг матбуот хизмати хабар қилади: 

“AMANAT” партиясининг “Қарзсиз жа-
мият” лойиҳаси бўйича давлатимизнинг 
8та минтақасида 20 мингдан зиёд одам мо-
лиявий саводхонлигини оширди, уларнинг 
аксарияти 10 ҳамда ундан кўп насия олган 
шахслар. Ушбу лойиҳа самара бермоқда.

Бугун элимизнинг барча ҳудудларида “Қарзсиз 
жамият” лойиҳасининг жорий йилги ўқишлари 
бошланди. 

“AMANAT” партиясининг Марказий девонида 
ҚР Бош вазирининг ўринбосари – молия вазири 
Ерулан Жамаубаев раислигида “Қарзсиз жа-
мият” лойиҳасини ишга тушириш масаласига 
бағишланган мажлис ўтди. Унга ҳудудий партия 
филиаллари видеоанжуман алоқа тизими орқали 
уланди. Партиянинг Туркистон вилоят филиалида 
ўтган мажлисда вилоят ҳокими ўринбосари Зул-
пихар Жўлдасов, партия филиали раиси, вилоят 
маслаҳати депутати, партия фракцияси етакчиси 
Алтинсари Умбеталиев, партия филиали ижроия 
котибининг ўринбосарлари ва масъул ходимлар, 
соҳавий бошқармалар ва иккинчи даражали банк-
лар вакиллари иштирок этди.

“AMANAT” партияси ташаббуси билан амалга 
оширилаётган лойиҳа доирасида 2023 йил рес-
публикамизнинг 8та минтақасида 65 минг фуқаро 
молиявий саводхонлик курсларини тамомлагани 
ҳақида ижроия котиби Даулет Керимбек маълум 
қилди. 

У 2024 йилда режа асосида 10500 киши лойи-
ҳага жалб этилишини маълум қилди. Минтақага 
бириктирилган мутасадди мутахассислар Сав-
рон, Келес, Чордара, Мақтаарал, Жетисай, Са-
риоғоч туманлари аҳолисининг молиявий савод-
хонлигини оширишга ҳисса қўшади.

“ªАРЗСИЗ ЖАМИЯТ” 
ЛОЙИ²АСИ ДАВОМ ЭТМОªДА

Келес туманидаги 1-сонли О. Есимов номидаги уму-
мий ўрта мактабнинг 9-синф ўқувчиси, ёш рассом Жўл-
дасбек Айтжаннинг 50дан зиёд ижод намуналари мав-
жуд. 

У устози мўйқалам устаси Нурлан Қалдибаев раҳбарлигида 
вилоят ва республика танловлари ғолиби бўлди. Шунингдек, у 
Ақтов шаҳрида ўтган «Əбіш оқулары» республика танловида 
тасвирий санъат йўналиши бўйича 2-ўринни эгаллади. Шунинг-
дек, Жўлдасбек Айтжан 2022 йилда Келес туманида «Йилнинг 
энг яхши мўйқалам устаси» номинацияси ғолиби бўлди.

БЎЁҚЛАРДА 
РАНГИН ОЛАМ

Вилоят ҳокимининг ўринбосари Ермек Кенжехану-
ли бошчилигидаги ишчи гуруҳ Мақтаарал туманига 
ташриф буюриб, деҳқонлар билан учрашди. 

Дастлаб у Н. Есентаев аҳоли манзилидаги “Қазақбай 
ата” деҳқон хўжалиги фаолияти билан танишди. 21,6 
гектар экин майдонига эга хўжаликда карамнинг эрта-
пишар навлари экилмоқда.  Бугунги кунда далаларда 50 
нафардан зиёд миришкор тер тўкишмоқда. Деҳқонлар 
карамдан сўнг мош ва маккажўхори экишни режалаш-
тирган.

Шунингдек, “Усербаев” ХТ иссиқхонасида “Қишлоқ 
омонати” дастури доирасида 0,03 гектар майдонга бод-
ринг ва помидор экиш режалан ган.

200 ГЕКТАР МАЙДОНГА
КАРАМ ЭКИЛМОҚДА

Вилоятда фойдаланилмаётган ва ноқонуний равишда хусу-
сийлаштирилган ерларни умумий жамғармага қайтариш бўйича 
кўламдор ишлар амалга оширилиб, 330,7 минг гектар ер давлат та-
сарруфига қайтарилди. Минтақада уй-жой қурилиши учун ер бериш 
масаласи ҳам долзарбдир. Вилоят ҳокими Дархан Сатибалди раис-
лигида ўтган йиғилишда ер соҳасидаги долзарб масалалар муҳо-
кама қилинди. Унда ўтган йили амалга оширилган ишлар сарҳисоб 
қилиниб,  галдаги режалар белгиланди.

Муҳим масала юзасидан вилоят ҳокими Дархан Сатибалди масъул 
соҳа раҳбарлари зиммасига аниқ вазифалар юклади. Вилоят раҳбари, 
шунингдек, сармоявий лойиҳаларнинг кўпаяётгани муносабати билан 
англашилмовчиликларнинг олдини олиш  мақсадида Ер кодекси талаб-
ларига мувофиқ чет элликлар ёки хорижий компанияларга қишлоқ хўжа-
лиги мақсадларида фойдаланиладиган ерларни хусусий мулкка ўтказиш 
тақиқланганлигини эслатди.

Вилоятнинг умумий ер жамғармаси 11610,3 минг гектарни ташкил эта-
ди. Шу жумладан, қишлоқ хўжалиги ерлари 4469,5 минг гектарга етди. 

Вилоят ер муносабатлари бошқармаси раҳбари Ерғали Тилегеннинг 
сўзларига кўра, вилоятнинг тараққиёт дастурига кўра, ўтган йили 131,8 
минг гектар ер ўзлаштирилди.

Мамлакатдаги умумий мол сонининг 18 фоизи вилоятимизга тегишли. 
Ўтган йили умумий яйловга талаб 2122,2 минг гектардан ошди. Шу му-
носабат билан вилоят ҳокимининг топшириғига мувофиқ, яйловларнинг 
умумий майдонини 1015,0 минг гектарга кенгайтириш режаси тасдиқлан-
ди. 

2024 йилда вилоятда 60 минг гектар ер участкаларини давлат тасар-
руфига қайтариш режалаштирилган. Умумий яйловлар майдонини кен-
гайтириш мақсадида 125 минг гектар ер участкаларини яйловга бериш 
ишлари олиб борилмоқда.

330 МИНГ ГЕКТАРДАН ЗИЁД ЕР 
ХАЛҚҚА ҚАЙТАРИЛДИ 

Штаб мажлисини вилоят 
ҳокимининг ўринбосари Ну-
ралхан Кўшеров олиб борди. 
Минтақа раҳбари мутасад-
ди бошқарма ҳамда туман, 
шаҳар ҳокимликларига сар-
моядорларни қўллаб-қувват-
лаш тадбирларини сифатли 
амалга оширишни топширди.

Та д б и р д а  « К АТ К О » ,  
«ECOCULTURE-EURASIA», 
«G e n G r o u p K a z a k h s t a n», 
«KAZPLAST», «Корпорация 
«ERNUR», «MEGA AGAT», 
«Тауэнерго» ва «Сұлтан-Аг-
ро» МЧБ раҳбарлари ҳамда 
вакиллари иш жараёнлари 
тўғрисида маълумот бериш-
ди. Унда инфратузилмага 
доир масалаларнинг мавжуд-
лиги айтилди. 

Тўлебий туманида йилига 
150 минг дона либос тикади-
ган корхонада  150та иш ўри-
ни очилади. Ушбу тумандаги  
сув электр станцияси ҳамда 
Саврондаги сут фермасининг 
қурилиши жадал олиб борил-
моқда. Сармоявий лойиҳа-
ларнинг бирқанчаси жорий 
йилда  амалга оширилади.

ВИЛОЯТДА ЯНГИ 
КОРХОНАЛАР ОЧИЛАДИ

Вилоятимизда сар-
моя жалб этиш, янги 
корхоналарни очишга 
алоҳида эътибор қара-
тилмоқда. Лойиҳалар 
минтақавий сармоявий 
штаб мажлисида муҳо-
кама қилинди. Вилоят 
ҳокими Дархан Сати-
балди раислигида ўт-
ган сармоявий штабнинг 
навбатдаги мажлисида 
9та лойиҳанинг ижроси 
кўриб чиқилди. Ҳар бир 
сармоядорнинг  ҳисобо-
ти, иш жараёни, режаси 
ва масалалари ҳамда 
тавсиялари тингланди.

Мудофаа вазирлигининг 
ахборот-тарғибот гуруҳининг 
фаолияти Туркистон вилояти-
нинг маҳаллий ҳарбий бошқа-
рув органларининг раҳбария-
ти билан тиғиз алоқада ўтди. 
Тадбирда мактаблар, коллеж-
лар ва “Ёш зобит” ҳарбий-ва-
танпарварлик синфларининг 
ўқувчилари иштирок этишди. 
Кентовга борган астаналик зо-
битлар шаҳар ҳокими Жандўс 
Тасов билан мулоқотда бўлди. 
Уларни кутиб олган ҳоким ша-
ҳардаги ёшлар марказлари, 
ватанпарварлик клублари ва 
бошқа ташкилотлар фаолия-
тининг ривожланаётганини 
алоҳида таъкидлади.

Ҳоким ёшларни тарбиялаш-
да ватанпарварлик туйғусини 
шакллантириш ва ривожлан-
тириш кераклигини, ҳарбий-
ватанпарварлик уюшмаларда 
олган билимнинг қайси соҳада 
бўлмасин, хайрли бўлишини 
алоҳида таъкидлади.

Шамши Қалдаяқов номида-
ги шаҳар маданият саройида 
Совет Иттифоқи Қаҳрамони, 
Халқ Қаҳрамони, Мустақил Қо-
зоғистоннинг тўнғич мудофаа 
вазири, армия генерали Саға-
дат Нурмағамбетовнинг 100 
йиллигига бағишланган “Халқ 
қалбидаги қаҳрамон” мавзуи-
да тадбир уюштирилди.

ЙИГИТ ОМОН БЎЛСА...

2023 йили вилоятда ушбу лойиҳа доирасида бошпана қуриш 
ёки харид қилишга 2,6 млрд. тенге миқдорида бюджет кредити аж-
ратилиб, 497 мутахассис бошпанали бўлди. Ҳар бир мутахассисга 
1500 ойлик ҳисоб кўрсаткичи ёки 5175000 тенге миқдорида кредит 
ажратилди. Натижада, туман, шаҳар бюджетлари ҳисобидан 1390 
мутахассис жами 479,5 млн. тенге миқдорида бир марталик нафа-
қа пулига эга бўлишди.

ҚР Миллий Иқтисодиёт вазирлиги томонидан қоидага ўзгариш-
лар киритилиб, жорий йилдан бошлаб туман марказларига – 2500 
ОҲК ёки 9230000 тенге миқдорида ва қишлоқларда бошпана 
олишга 2000 ОҲК ёки 7384000 тенге миқдорида кредит берилади 
(0,01 фоиздан 15 йилга). 2024 йилда 514 мутахассисга 4,1 млрд. 
тенге ажратиш режаланган. Шу билан бирга, туман, шаҳар бюд-
жетлари ҳисобидан 1610 мутахассисга бир марталик нафақа тў-
лашга 594,6 млн. тенге ажратиш режаланган.

“ДИПЛОМ БИЛАН –
ҚИШЛОҚҚА”

Саврон тумани хўжаликлари балиқчи-
лик билан шуғуллана бошлади. Туманда 
“Қишлоқ омонати” дастури доирасида 2,5 
фоизли имтиёзли насия ва субсидия бериш 
ҳамда ушбу соҳага сармоядорларни жалб 
қилиш ишлари тизимли равишда олиб бо-
рилмоқда.

Саврон тумани, Янги Иқон қишлоқ округига 
қарашли Ибота аҳоли манзилида истиқомат қи-
лаётган хусусий тадбиркор Жасур Мўминов 240 
кв.метр ҳовузда балиқ етиштиришни йўлга қўйган.

Туман ҳокими Мақсат Танғатаров хўжалик фао-
лияти билан танишиб, тадбиркорга муваффақият 
тилади.

 “Қишлоқ омонати” дастури доирасида 2,5 фоиз 
билан 8,5 млн. тенге насия олган тадбиркор иши-
ни ўтган йили сентябрь ойида бошлаган. Бугунги 
кунда тўртта ҳовузда харидоргир, экспортбоп 
олабалиқ балиғини парваришлаётган ишбилар-
мон йилига 4 тонна маҳсулот етиштиришни ре-
жалаштирган. Бу ерда 5 киши доимий иш билан 
таъминланган.

БАЛИҚЧИЛИК РИВОЖЛАНМОҚДА

ҚР Мудофаа вазирлигининг ахборот десанти ви-
лоятимизда “Мустақил давлатнинг келажаги – жасур 
ёшлар” тадбири Кентов шаҳрида якунланди.

Вилоятимизда “Диплом билан – қишлоққа” лойиҳаси 
юқори суръатларда амалга оширилмоқда. Қишлоқларга кў-
чиб келган соғликни сақлаш, таълим, ижтимоий таъминот, 
маданият, спорт ва агросаноат соҳаси мутахассисларига 
моддий ёрдам чораларини тақдим этишни кўзлайдиган ло-
йиҳа орқали ёшлар қўллаб-қувватламоқда.

ИНТЕРНЕТ 
ЯХШИМИ ЁКИ 

ЁМОН?
 Болалигимда эртак ўқишни жуда 

яхши кўрардим. Айниқса, улардаги 
учар гиламлар, одамни ёшартиради-
ган обиҳаёт, сеҳрли таёқчалар, ойнаи 
жаҳон, яъни, сеҳрли кўзгулар – булар-
нинг барчаси онгу-шууримда гавда-
ланиб, қалбимда ажиб бир ҳисларни 
уйғотарди.

Одатда, жуда кўп янги кашфиётлар 
ана шундай мўъжизаларнинг рўёби 
сифатида яратилади. Учар гиламлар 
бугунги ғаройиб тайёралар, ойнаи жа-
ҳонлар эса балки интернетдир, улар 
замонамизнинг илғор технологияла-
рининг яратилиши учун бир туртки 
бўлган бўлса, ажаб эмас. Ҳар қандай 
афсонанинг замирида бир ҳақиқат бў-
лади, деганлари шудир.

 Кечагина эртак ўқиган қизалоқ 
эдим, бугун эса мактабни тамомлаш 
арафасидаман. Эртаклар оламидаги 
болалигимиз ортда қолди. Бизни мус-
тақил ҳаёт кутмоқда, у эса интернет 
билан боғлиқ. Устозларимиз кўпгина 
уй вазифаларни айнан интернет ор-
қали ўрганишимизни тайинлайдилар. 
Афсуски, мен буни уддалай олмай-
ман. Чунки ота-онам, катта акам бунга 
рухсат беришмайди. Интернетга кир-
са, албатта, ўй-хаёли бузилади, деган 
хавотирда бўлса керак. Биз ўзимиз 
билмаган айрим манбаларни топиши-
мизда интернетнинг ёрдами бўлса-да, 
баъзи оилаларда унга қарши эканлиги 
маълум. Хўш, интернет яхшими ёки 
ёмон? 

 Бугунги кунда ундан нима изласан-
гиз, шуни топасиз. Зарур маълумот 
бўлсин ёки мабодо ёшлик қилиб, маф-
курамизга зид манбалар изласангиз, у 
ҳам, албатта, чиқа қолади. Демак, ни-
ма истасак, шуни муҳайё қилар экан, 
бу интернет деганлари. Минг афсуски, 
бугунги кунда ёш оналар мурғак қалб-
ли болаларининг қўлига уяли теле-
фонларини тутқазиб, уларни қаровсиз 
қолдираяптилар. Бу ҳолда бора-бора 
келгуси авлодни ҳам саломатлигидан 
айрилиб, ҳам маънавияти тубанла-
шиб кетди. Бу жараён катталарни 
ташвишлантирмаяпти, гўё. Уйимда 
ота-онамдан ташқари ҳеч ким уяли те-
лефондан фойдаланмайди. Баъзида 
ранжиб қоламан, баъзан интернетдаги 
бемаъни тасвирларни кўриб, тўғри 
қилишаётган экан-да, деб ҳам ўйлаб 
қоламан. Дарҳақиқат, давр шиддат 
билан олға кетмоқда, фан-техника 
тараққий этмоқда. Биз, ёшлар ҳам 
олға интилмоғимиз керак. Фақат ин-
тернетнинг яхши сандиғини очиб яхши 

мукофотлар олайлик. Акс ҳолда, бу 
интернет деганлари, Қимматга сеҳр-
гар кампир совға қилган сандиқдан 
чиққан аждарҳо каби ютиб юбориши, 
ҳеч гап эмас. Шундай экан, азизлар, 
ҳар қандай инсоннинг бу ҳаётдаги ис-
таги, унинг нияти ва атворига яраша 
амалга ошишини унутмайлик. 

Муаззам БАРОТАЛИЕВА,
8-сонли Т. Бегманова номли

 умумий ўрта мактабнинг 
11-«В» синф ўқувчиси. 

БИР КЕЛИБ
 КЕТИНГ, 

ҚИШЛОҒИМИЗГА! 
 Қишлоғимизнинг номи Чуқурсой. 

Унинг яқинидан жўшқин Келес дарёси 
оқиб ўтади. Қадимда дарёнинг бир 
чуқур сойи бўлиб, ота-боболаримиз 
кейинчалик шу ерда яшагандирлар, 
балки. Мана шу қишлоғимизда ўз 
меҳнати, эл-юрти равнақи йўлида 
жонбозлиги билан қадр топган талай 
заҳматкаш инсонлар бор. Ана шундай 
фидойи инсонлардан бири бўлган 
Турғунбой Холматов ҳақида қалам 
тебратмоқчиман. 

Турғунбой ака ўз касбининг уста-
си ва ўқувчилари кўнглига йўл топа 
оладиган моҳир муаллим. У ҳозир 
нафақада. Бироқ ҳамон биз, ёшларга, 
маҳалла фаоли сифатида ўз масла-
ҳатларини аямайди. Турғунбой ака 
бизга 6-синфда дарс берганди.

Ёдимда, бир ҳикоясида сўз орасида 
ота-онасининг жуда кўп фарзандлари 
кичиклигида нобуд бўлиб кетгани ва 
ёлғиз ўзи омон қолгани ҳақида айтиб 
берган эдилар. Шунда ирим қилиб, бу 
боламиз ҳам омон қолсин, деган ният 
билан Турғунбой деб исм қўйишган 
экан. Ҳа, битта ўша ўғли ўнтасининг 
ўрнини босиб, эл-юрт хизматини қи-
либ, ота-онасининг ҳаққига раҳмат 
келтирган фарзанд бўлди. 

Устозимиз дарсда барчага бирдек 
муомала қиларди, ўқувчиларни фанга 
қизиқтира оларди. Унинг шогирдлари 
– бугунги кунда бизга математикадан 
сабоқ бераётган Лола Худойбергано-
ва, Шодмоной Диёрова ва Махсума 
Йўлдошевалардир.

«Яхшидан боғ қолади», дейишади. 
Ерга ниҳол қадаган боғбон, албатта, 
унинг мевасидан баҳраманд бўлади, 
эл-юртининг дуосини олади. Лав-
ҳамнинг қаҳрамони Турғунбой ака ҳам 
ана шундай устозлардан бири. Ўзи-
нинг хайрли ишлари эвазига элнинг 
олқишини олиб юрган ажойиб инсон.

Маҳалламиздаги оддий ҳашардан 
тортиб, тўй-маъракалару, Наврўз бай-

рамигача тадбирларда ўзи бош-қош 
бўлиб юради. Устозимиз маҳалламиз 
кўчаларини асфальтлаш, электр тар-
моқларини янгилаш ишларида ҳам 
югуриб елди. Унинг ёнида Али ака, 
Ёндошбой ака, Муҳаммадали ака 
каби фаоллар ҳам бор. Мана шундай 
заҳматкаш инсонлар туфайли маҳал-
ламиз кундан-кунга ободонлашмоқда, 
одам танимайдиган даражада ўзга-
риб, чирой очган. Сиз, яхшиси, баҳор-
да бир келинг! 

Чуқурсойимиз шу пайтда яшнаб 
кетади. Асл деҳқонлар, Турғунбой 
ака каби заҳматкаш отахонлар билан 
мириқиб суҳбат қурасиз. Бир қўшиқда 
куйланганидек, Сиз ҳам “Бир келиб 
кетинг, қишлоғимизга!” 

Зарина ПАРДАБОЕВА, 
Т. Бегманова номли умумий ўрта

 мактабнинг 11-«В» синф ўқувчиси. 

ОТАЖОН
Онам ёнида тиргак,
Отам доим бор бўлсин.
Бизлар учун жон ҳалак
Асқар тоғ, виқор бўлсин!

Отам қилса дуолар, 
Бўлса, дейман ижобат.
Отамни асра, Аллоҳ,
Сенга қилдим омонат.

Ўзинг насиб этганинг,
Отам ҳам улуғ неъмат.
Сендан сўрар ўтинчим
Бўлсин доим саломат.

Бошим силар, қизим, деб,
Сиз порлоқ юлдузим, деб.
Менинг бор ор-номусим,
Ҳам ёруғ юзимсиз, деб.

Отажоним, жон отам,
Сизсиз бахтнинг ўзи кам.
Жон десам, жондан ортиқ,
Сиз борсиз, менга не ғам?!

Отажоним, Қуёшсиз,
Ёнингизда ой – Онам.
Ота-онам – омадим,
Бўлган доим парвонам.

Иккингиз қўш қанотим,
Суянч тоғим, ҳаётим.
Фарзандингиз эканим,
Шукурким, саодатим.

Ота-она меҳрин солсин,
Ҳар бир фарзанд қалбига.
Ота, сизга шеър ёзган,
Эрка қизингиз Сабрина.

 Сабрина МАҚСУДАЛИЕВА, 
Т. Бегманова номли умумий ўрта 

мактабнинг 11-«Б» синф ўқувчиси.            

ҚР ўзбек этномада-
ният бирлашма лари 
“Дўстлик” ҳамжамияти, 
Ж. Ташенов номли уни-
верситет ҳамда Ўзбе-
кистон давлат хореог-
рафия академияси ва 
Туркистон вилояти Таъ-
лим бошқармаси ҳам-
корлигида ташкил этил-
ган “Иқтидорли ёшлар” 
халқаро танловининг 
тақдирлаш маросими 
ўтди. 

Тадбирда “Дўстлик” ҳам-
жамияти раиси Икромжон 
Ҳошимжонов, шаҳар ўзбек 
этномаданият бирлашмаси 
раиси Тоҳир Нишонбоев, 
мазкур университетнинг – 
Педагогика фанлари бўйи-
ча фалсафа (Phd) доктори 
Шаҳло Норалиева, фахрий 
устозлар Бегмат Турди-

қулов, Салимжон Ғаниев, 
Озодахон Мусаева ҳамда 
Ўзбекистон давлат хореог-
рафия академияси доцен-
ти, филология фанлари 
доктори Ҳулкар Ҳамрое-
ва ва бошқалар иштирок 
этишди. 

Танловда иштирок этган 
Келес туманидаги Меруерт 
Амирова раҳбарлик қи-
лаётган 8-сонли Тўйби Бег-
манова номли мактабдан 
11-синф ўқувчилари Муаз-

зам Бароталиева, Сабрина 
Мақсудалиева, Зарина Пар-
дабоевалар иштирок этиб, 
ғолибликни қўлга киритди. 
Уларга махсус ташаккурно-
малар, Ҳулкар Ҳамроева 
томонидан бадиий китоб-
лар тақдим этилди. Ғолиб-
ларнинг устозлари ҳамда 
мактаб раҳбариятига ҳам 
Халқаро даражадаги мах-
сус сертификатлар топши-
рилди. 

Тадбирда сўзга чиққан-
лар республикамизда ўзбек 

тилли таълим мактаблари-
да бугунги кунда анча дол-
зарб бўлган муаммолардан 
бири – олий маълумотли 
она тили ва адабиёти фани 
ўқитувчиларининг етиш-
маслиги борасида фикр 
билдиришди.

Университетнинг “Ўзбек 
тили ва адабиёти ўқитув-
чиларини тайёрлаш” йўна-
лиши биринчи ва иккинчи 
босқич талабалари (устози 
Ш. Норалиева) истеъдоди-
ни намойиш этишди. Чу-

нончи, улар жорий йили 130 
йиллиги нишонланаётган 
адиб Абдулла Қодирийнинг 
“Ўтган кунлар” романи асо-
сида тайёрланган саҳна 
кўринишини ижро этишди. 
Шимкентда ўтказилган хал-
қаро “Лазги” фестивалининг 
бош соврини соҳибаси, I 
босқич талабаси Дилдора-
хон Отажонова ижросида-
ги “Хоразм лазгиси” рақси 
меҳмонларнинг олқишига 
сазовор бўлди. 

Ўқувчиларимнинг ушбу 
тадбирдан бир олам таас-
сурот ҳамда совғалар би-
лан қайтганларини кўриб, 
бағоят хурсанд бўлдим.

Ишончим комилки, иқ-
тидорли ёшлар келгусида 
давлатимизнинг дунё ҳам-
жамиятида нуфузи ошиши-
га ҳисса қўшадилар.

Робия ДЎСТОНОВА, 
8-сонли Тўйби

 Бегманова номли 
умумий ўрта 

мактабнинг ўзбек тили ва 
адабиёти ўқитувчиси.

 Туркистон вилояти,
 Келес тумани. 

ИҚТИДОРЛИ ЁШЛАР �
ЮРТИМИЗ КЕЛАЖАГИ!

Сайрам даҳасидаги А. Байтур-
синов номли мактабда таниқли 
мураббий, узоқ йиллар давлат 
хизматида фаолият юритган Ну-
риддин Собировнинг нафақа ёши-
га тўлиши муносабати билан ма-
даний-маърифий тадбир ўтди. У 
Нуриддин Собировнинг умр йўли 
ҳақида ҳикоя қилувчи видеолавҳа 
намойиши билан бошланди.

Нуриддин Баҳром ўғли 1961 йили 1 
февралда таваллуд топган, дастлаб 
3-сонли интернат, сўнгра Е. Юсупов 
номли мактабда, шунингдек, Тошкент 
Давлат университетида таҳсил олган. 
Меҳнат фаолиятини Муқимий номли 
мактабда бошлаб, турли йилларда 
мазкур муассаса директорининг тар-
биявий ишлар бўйича ўринбосари, 
директори, шунингдек, А. Ақбаев 
номли мактаб директори, Қоратепа 
қишлоғи ҳокими, ҳоким ўринбосари 
лавозимларида хизмат қилган.

Тадбирда иштирок этган таниқли 
қурувчи Низомхон Сулаймонов эзгу 
тилакларини изҳор этиб, тантана қаҳ-
рамони Нуриддин Собировнинг киф-
тига зарбоф тўн ёпди.

Қоратепа даҳаси бийи Абдуму-
тал Исроилов, меҳнат фахрийлари 

Нурпўлат Қоратой, Абдураҳим Абду-
рашидов, Сайрам туман фахрийлар 
кенгаши раиси ўринбосари Ақилбек 
Қурманбеков, Енбекши туман ўзбек 
этномаданият бирлашмаси раиси Ба-
ҳодир Мирзаҳмедов, Енбекши тума-
нининг Қоратепа даҳаси бўйича аҳоли 
билан ишлаш бўлими раҳбари Самат 
Жунисбаев, таниқли устоз Баҳодир 
Нуралиев ва жамоадошлари Нурид-
дин аканинг таълим соҳасини ривож-
лантириш борасидаги, шунингдек, 
давлат хизматидаги фаолияти ҳақида 
сўзлаб, унга самимий тилаклар бил-
диришди. 

Нуриддин ака умр йўлдоши Гул-
чеҳра опа билан тўрт ўғил ва бир 
қизни тарбиялаб, вояга етказишди. 
Фарзандлари бугунги кунда турли 
соҳаларда эл равнақи йўлида хизмат 
қилишмоқда. Шукурки, оилада наби-
ралар ҳам улғайишмоқда.

Таниқли хонанда Авазбек Солиев 
ва мактаб бадиий ҳаваскорлари иж-
росидаги қўшиқ ҳамда рақслар тад-
бирга файз киритди. 

З. МЎМИНЖОНОВ.

Тасвирда: тадбирдан лавҳа.

Устоз – отангдек улуғ

КАМТАРИН УСТОЗ, 
МЕҲРИБОН ОТА

Доно халқимиз, «Қариси бор 
уйнинг париси бор», «Қариялар 
– хонадонларимизнинг файзи ва 
фариштаси», деган нақлни бе-
жиз айтмаган ва унинг замирида 
улкан маъно мужассам. 

Қариялар ҳақида гап борар экан, 
биринчи навбатда меҳрибон падари  
бузрукворим, отажоним Анорбой Аб-
дусодиқов ҳақида  ёзишни лозим топ-
дим. Отажоним 1937 йили 1 январда 
кўҳна Қарноқ қишлоғида дунёга кел-
ган. 2 ёшида волидаи муҳтарамасини 
йўқотган. Падари бузруквори Абдусо-
диқ Мамакеев Улуғ Ватан урушидан 
қайтиб келмагач, амакиси Абдуқодир 

Мамакеев тарбиясига олган. 1947 
йили 10 ёшида Қарноқ қишлоғидаги 
Карл Маркс номли ўрта мактабнинг 
1-синфига ўқишга борди. Мактабни 
аъло баҳоларга тамомлаб, шу йили 
Тельман номли жамоа хўжалигининг 
радиоузелига ишга киради. 1961-1964 
йилларда аскарлик бурчини ўтаган. 
Меҳнатлари эътироф этилиб, кўплаб 
фахрий ёрлиқлар билан тақдирланди. 

1962 йилда КПСС аъзолигига қабул 
қилинди. 1964 йилнинг декабрида  
катта лейтенант унвонида қишлоққа 
қайтади. 1965-1991 йилларда Туркис-
тон шаҳрида МХКда электрчи бўлиб 
фаолият юритган. Шу давр мобайни-
да 5 йил касаба уюшма раиси, 2 йил 
партия ташкилотининг котиби бўлиб 
ишлаган. 1991 йилдан 1997 йилгача 
«Меҳнат» ширкатида фаолият юритди. 
1968-1980 йилларда 5 марта «Социа-
листик мусобақа ғолиби» бўлди. 1972-
1980 йиллар мобайнида отажонимга 
Туркистон тумани халқ судьялигини 
топширишди. 1975-1988 йиллар мо-
байнида 4 марта район партия қўмита-
си бюросининг аъзолигига сайланди. 
1991 йилдан Қарноқ қишлоғидаги 
«Гулистон» маҳалла қўмитасига раис-
лик қилди. 1997 йилдан буён фахрий 
ҳордиқда. 

Волидаи муҳтарамам Осиё Соби-
рова  билан 3 ўғил, 2 қиз тарбиялаб, 
15 невара, 5 эваранинг севимли бобо-
бувилари. Тўнғич опам Гули муҳандис-
технолог, камина – «Ақын-тума» номи-
даги 11-сонли умумтаълим  мактабида 
муаллимаман. Ака-укаларим – Фарҳод 
гидрогеолог, Шерзод ва Бекзод озиқ-
овқат технологи касбини  ардоқлаб 
келишмоқда. 

Қарноқ қишлоғининг Учтепа ва Гу-
листон маҳалла раиси вазифасида 35 
йилдан ортиқ меҳнат қилган бўлсалар, 
доим халқнинг дарди билан яшаган-
лар. Меҳнат фаолияти давомида тақ-
дим этилган «Ғалабанинг 70 йиллиги», 
«Қарноқ қишлоғининг 2000 йиллиги», 
Меҳнат фахрийси медаллари падари 
бузрукворимнинг кўксини безаб туриб-
ди.  

Ҳозирги кунда меҳрибонларимиз 
қадрли кексаликнинг ҳаловатини су-
ришмоқда. Авлодимизнинг сардорла-
ри сифатида каттаю кичикка дуогўй.  

Азиз нуронийларимиз, ғамхўр ва 
дуогўй отахону-оналаримиз бахтимиз-
га доим омон бўлишсин!

Шаҳноза ОТАЖОНОВА,
“Ақын-тума” 11-сонли умумтаълим

 мактабининг ўзбек тили ва 
адабиёти ўқитувчиси.

ДУОГЎЙЛАРИМИЗ, 
ОМОН  БЎЛИНГ!

Қуйида танлов ғолибларининг ижодий ишларини эътиборингизга ҳа-
вола қиламиз.



Тўлебий туманида собиқ 
Совет Армиясининг чекланган 
контингенти Афғонистондан 
олиб чиқиб кетилганлигининг 
35 йиллигига бағишланган 
тадбир ўтди. 

Газета ҚР Маданият ва ахборот вазирлиги 
томонидан 2020 йил 21 апрелда рўйхатга олиниб, 

KZ34VPY00022503 гувоҳнома берилган.

МАН ЗИ ЛИ МИЗ: 
160000, Шимкент шаҳри, 

Тауке хан шоҳкўчаси, 6-уй, 3-қават. 
Те ле фон: 53-07-10. Те ле факс: 53-04-66. 

Электрон почта: janubiy@inbox.ru

Туркистон, Саврон – Шомирза МАДАЛИЕВ. 8(72533) 2-40-07.
Кентов, Сўзоқ – Рўзиохун МАДАЛИЕВ. +7708-824-20-97.
Тўлебий – Баҳорой ДЎСМАТОВА. 8(72547) 6-07-16. 
Қазиғурт – Хуршид ҚЎЧҚОРОВ. +7701-447-37-42.
Сайрам – Зокиржон МЎМИНЖОНОВ. +7702-278-96-90
Тулкибош – Мунира САЪДУЛЛАЕВА. +7747-144-60-71.
Жетисай, Мақтарал – Мухтабар УСМОНОВА. +7701-257-36-97
Келес, Сариоғоч – Малика ЭЛТОЕВА. +7702-841-78-82

Масъул шахслар:

Ада ди – 12500 ну с ха.«ERNUR-print» МЧБ бо с ма хо на си да чоп этил ди, 
Шим кент шаҳри, Т. Алимқулов кўча си, 22. 

Бу юрт ма: 
328. Навбатчи муҳаррир: Хуршид ҚЎЧҚОРОВ.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – Бош муҳаррир
Райимжон Ортиқбой ўғли 

АЛИБОЕВ.

Муассис – Туркистон вилояти ҳокимлиги.
Мулк эгаси – «Жанубий Қозоғистон» вилоят ижтимоий-сиёсий 

газетаси таҳририяти» масъулияти чекланган биродарлиги.

� Мақола лар, эъ лон ва бил ди рув  лар да ги факт 
ҳам да да лил лар нинг тўғри ли ги учун му ал ли ф-
лар, рек ла ма ва эъ лон бе рув чи лар ма съул дир.
�  Фой да ла нил ма ган ма қола лар га ёз ма жа воб 

қай та рил май ди.

Қозоғистон Республикасида тар қа тилади.

Нашр кўрсат ки чи – 65466.

4 №16 (3362), пайшанба, 
8 февраль 2024 йил.
Janubiy.kz Маърифат ва маънавият

Янги Қозоғистонни бирга барпо этамиз! Я

Унда сўзга чиққан туман ҳо-
кими ўринбосари С. Дуйсебаев 
Афғонистон ҳудудида ўн йилдан 
зиёд давр мобайнида давом эт-
ган урушда туманимиз вакиллари 
ота-боболаримизга хос мардлик 
намуналарини кўрсатганини ҳам-
да халқимиз мардлик ва жасорат-
ни ҳеч қачон унутмаслигини яна 
бир бор эслатди. 

– Республикамиздан 22 минг 
аскар ушбу бемақсад урушда 
иштирок этган. Уларнинг 700 на-
фардан зиёди ҳалок бўлди. Тума-
нимиздан Афғон урушида 113 на-
фар йигит иштирок этиб, мардлик 

Ўзбек тили ва адабиёти 
фани муаллималари Муҳаб-
бат Валижонова, Мақсуда 
Файзуллаева, Зулфизар То-
жиева, Шоҳизод Жумана-
зарова, ўқувчилар Зуҳра 
Отажонова, Кавсар Стамо-
ва, Айша Ахметжан, Эр-
гаш Муҳаммадамин, Акатой 
Абдуллоҳ, Ҳусан Дилшод, 
Дилшод Мадаминов, Жўлдас 
Санжарларнинг саъй-ҳара-
катлари билан юксак савия-
да уюштирилган бадиий-му-
сиқий дастур барчага манзур 
бўлди.            

Вилоят маркази – Туркис-

тон шаҳридан ташриф буюр-
ган ҳурматли меҳмон Мирза-
хон Адҳамов А. Навоийнинг 
Ҳирот (Афғонистон) шаҳ-
рида жойлашган мақбара-
си зиёрати таассуротлари 
ҳақида ҳикоя қилиб, ўқувчи-
ларнинг саволларига жавоб 
берди. Улкан экранда са-
фар суратлари ҳам намойиш 
этилди. Обунада пешқадам 
Қодир Аҳмедов ёш авлод 
учун Навоий асарларининг 
аҳамияти ҳақида мулоҳаза-
ларини баён этиб, Навоий ва 
Бобурга бағишланган янги 
шеърларидан ўқиб берди. 

Мактаб кутубхонасига ҚР 
“Дўстлик” ҳамжамияти ҳамда 
вилоят ўзбек этномаданият 
бирлашмаси раислари Ик-
ромжон Ҳошимжонов, Баҳо-
дир Ирисметов, фаоллари-
миз Қодир Аҳмедов ҳамда 
Мирзахон Адҳамовлардан 
“Жанубий Қозоғистон” газе-
таси таҳририяти ташкилот-
чилигида янги бадиий ада-
биётлар тақдим этилди.

Ш. МАДАЛИЕВ.
Тасвирларда: тадбирдан 

лавҳалар.
Муаллиф тасвирлари. 

Вилоят олимпиа дасининг 
якунларига кўра, 6 ўқувчи: ўзбек 
тилидан Дилнура Раҳимжонова 
(ўқитувчиси О. Бобошев), Лай-
ло Раҳматуллаева (ўқитувчиси 
Д. Сайфуллаев), қозоқ тилидан 
Гўзал Неъматова (ўқитувчиси 
Ф. Бобохонова), инглиз тилидан 
Фаррух Анваров (ўқитувчиси 
Ш. Тоштемирова), рус тилидан 
Мунира Абдулҳамидова (ўқитув-
чиси Л. Абдуғаффорова), инфор-
матикадан Фахриддин Абдулазов 
(ўқитувчиси Б. Қурбонов)лар І 
ўринни эгаллади.  

7 нафар ўқувчимиз: кимё 
фанидан Дилнавоз Фозилова 
(ўқитувчиси Н. Ҳабибуллаев), 

биологиядан Нилуфар Ҳуса-
нова (ўқитувчиси Ш. Мамат-
раимова), ҳуқуқшунослик дан 
Лайло Иззатуллаева (ўқитувчиси 
У. Мамадраимов), географиядан 
Севинч Парпиева (ўқитувчиси 
З. Исаева), информатикадан 
Маҳкам Ҳакимжонов (ўқитувчиси 
С. Шоҳапова), физикадан Жасур 
Олимжонов (ўқитувчиси А. Орзу-
метов), қозоқ тилидан Сарвиноз 
Ирисқулова (ўқитувчиси А. Сай-
фуллаева)ларга совринли ІІ ўрин 
насиб этди. Шунингдек, 4 нафар 
ўқувчимиз: ҳуқуқшуносликдан 
Баҳора Жалилова (ўқитувчиси 
У. Мамараимов), математикадан 
Соҳибали Раимов (ўқитувчиси 

З. Абдуллаева), тарихдан Ўғилой 
Мухторова (ўқитувчиси Г. Мирза-
неъматова), физикадан Шоҳрух 
Азаматов (ўқитувчиси Б. Мам-
метов)лар ІІІ ўринни эгаллашди. 
Икки ўқувчимиз – рус тилидан 
Наргиз Дониёр қизи (ўқитувчиси 
С. Раҳмонқулова) ва информа-
тикадан Ниҳола Раҳимжонова 
(ўқитувчиси Д. Қурбонова)ларга 
Ташаккурнома топширилди. 

Кентов шаҳар маданият саро-
йида ўтган тантанада вилоятда 
совринли ўрин эгаллаган ўқув-
чиларимиз ҳамда уларни тайёр-
лаган устозлари Кентов шаҳар 
ҳокими, вилоят ҳамда шаҳар 
таълим бўлимининг Ташаккурно-
малари билан тақдирланди.

Дилрабо ҲОШИМОВА,
М. Қошғарий номли 

мактаб-лицейи 
директорининг 

ўқув ишлари бўйича 
ўринбосари.

Асосий мақсад – ўқувчилар-
да ватанпарварлик туйғусини 
шакллантириш, Ватанимизни 
кўз қорачиғидек асраган аждод-
ларимиз жасоратларини қадр-
лаб, уларни ёш авлод онгига 
сингдириш ҳамда хотираларини 
абадийлаштиришдир. Дарсда 
тинчликни асраб-авайлаш, бир-
лик, ҳамжиҳатликни янада мус-
таҳкамлаш барчанинг муқаддас 
бурчи эканлиги таъкидланди.

Дарс сўнггида фахрийлар 
ўз тилакларини билдиришди. 
10-синф раҳбари Дилафрўз 
Тўрақулова «Мұрагер» респуб-
лика жамоат бирлашмасининг 
фахрий ёрлиғи билан тақдир-
ланди.

 
Шоҳида КАМОЛОВА,  

 ўзбек тили ва 
адабиёти ўқитувчиси.

Тасвирда: тадбирдан лав  ҳа. 
Муаллиф тасвири. 

С ўзо қ  қ иш -
лоғидаги Нур-
муҳаммад Бол-
табоев раҳбар-
лик қилаётган 
А. Навоий ном-
л и  м а к т а б д а 
ташкил этилган 
навоийхонлик 
ҳ а ф т а л и г и д а 
иштирок этдик. 

А. Навоий таваллудига – 583 йилА

СЎЗОҚДА НАВОИЙХОНЛИК 
ҲАФТАЛИГИ

ЖАСОРАТГА 
ТАЪЗИМ

ЗАФАРЛИ ОДИМЛАР МУБОРАК!

Мактабда таълим-тарбия ишларининг тўғри йўлга қўйилганли-
ги ўқувчиларнинг фан олимпиадаси ва ЯМТ натижаларида яққол 
кўринади. 2023-2024 ўқув йилида Кентов шаҳар таълим бўлимига 
қарашли Маҳмуд Қошғарий номли мактаб-лицей ўқувчиларининг 
фан олимпиадасида шаҳар ва вилоят босқичларида эришган 
ютуқлари залворли. Чунки бу йилги шаҳар босқичида 36 ўқувчи 
иштирок этиб, 19 нафари совринли 1-ўринга эга бўлиб, вилоят 
олимпиадасига йўлланма олди. 

ва жасорат кўрсатди, – деди у ва 
туман фахрийлар кенгаши раиси 
Атирхан Шинғисбаев билан бир-
га чекланган контингент ҳарбий 
қисмларини Афғонистон ҳудуди-
дан олиб чиқиб кетилганлигининг 
35 йиллиги муносабати билан 
таъсис этилган юбилей медал-
лари ҳамда туман ҳокимлигининг 
эсдалик совғалари билан тақдир-
ладилар.

Тадбирда туман санъаткорла-
ри томонидан концерт дастури 
намойиш этилди.

***

Ал Форобий номли мактаб-
да Афғон урушида мардларча 
ҳалок бўлган, вафотидан сўнг 
“Қизил Юлдуз” ордени билан 
тақдирланган Нуриддин Мира-
лиев хотирасига бағишланган 
тадбир ўтди. 

– Шу йил 15 февралда совет 
қўшинларининг Афғонистондан 
тўла чиққанига 35 йил тўлади, 
– деди тадбир ташкилотчиси 
Махсуда Мирҳакимова. – Кўриб 
турганингиздек, афғон оғриқлари 
ҳеч қачон битмас экан. Афғон 
уруши, унинг оқибатлари ҳақида 
мақолалар, шеър-у ҳикоялар 

ёзилган, кинолар яратилган. 
Афғон тупроғида шаҳид бўлган-
ларнинг пок номларини эслаб ту-
риш, руҳларини шод қилиш биз-
нинг инсоний бурчимиз эмасми? 
Афғончилар ёки байналмилалчи 
жангчилар хотираси ҳамиша 
қалбимизда. Афғон қирларида 
қолган баҳодирларнинг юракла-
ридаги орзу-умидлари бир олам 
эди. Лекин минг надоматлар 
бўлсинки, улар амалга ошмай, 
қора ерга кўмилди. Булар муш-
типар оналарнинг, қадди дол 
оталарнинг, бокира севгига таш-
на қиз-жувонларнинг кипригида 

қотган кўз ёши қалбида армон 
бўлиб қолди. Улардан бизга узуқ-
юлуқ хотиралар, оиласи билан, 
мактабдошлари, дўстл ари дав-
расида, жанггоҳларда эса доим 
шошиб турадиган сураткаш то-
монидан олинган бир неча сурат 
қолди. Бироқ шу хотиралар, су-
ратлар билан ёнма-ён қалбимиз-
да бир умрлик дард, алам, қайғу, 
изтироб ҳам яшайди. 

Тўлебий туманининг Алишер 
Навоий қишлоғидаги бир кўчага 
Нуриддин Миралиев номи бе-
рилган.   

    Б. РЎЗИМАТОВА.

ЁШЛАР ВА ВАТАНПАРВАРЛИК 

Қарноқ қишлоғидаги «Үркер» умумтаълим макта-
бида 7-8-синф ўқувчилари иштирокида ҳарбий спорт 
турлари бўйича шаҳар мусобақаси ҳамда «Ерлікке 
тағзым» мавзуида очиқ тарбиявий соат ўтди. Тадбир-
да республика «Мұрагер» жамоат бирлашмаси фах-
рийлари, устоз-мураббийлар иштирок этишди.

Буюк боболаримизнинг бугунги авлоди 
– мард ва жасур ўғлонлари ила ҳар қанча 
фахрлансак арзийди. Қорачиқлик Дилшод 
Қаҳҳоров 2021-2022 йиллари армия сафида 
йигитлик бурчини ўтаркан, болаликдаги ор-
зуси – ҳарбий бўлишга қарор қилди. 

У 2023 йилдан Астана шаҳрида Ақмўла минта-
қавий гарнизони ҳарбий полицияси бош бошқар-
маси тезкор ҳаракат бўлимида хизмат қилмоқда. 
Дилшод намунали хизмати учун гарнизон қўмон-
донлиги томонидан бир неча бор тақдирланиб, 
ота-онаси номига ташаккурнома юборилди.  

 Шундай ҳақиқий мард ва қўрқмас фарзандни 
тарбиялаган отаси Зафарга миннатдорчилик бил-
дирамиз. Ҳарбийларимиз сафи кенгаяверсин.

Саид ХАЙРУЛЛОҲ.

МАРДЛАР 
ҚЎРИҚЛАЙДИ 

ВАТАННИ! 


